
Ostegunero eguerdiko 12:00etatik 14:00etara dute hitzordua medikuak, erlezainek eta
gaixoek. Erleen ziztadak ezarriko haiek hauei. Dirurik ez da tarteko. Bai ordea bateko eta

besteko botikekin sendatzea lortzen ez duten erien osasuna hobetu nahia eta erleen
ahalmenei buruzko jakintza handia. Okzitaniako Besiers/Beziers ondoan gertatzen da.

OSASUNAREN AUTOKUDEAKETA 

ERLEAK eta gizakiak aurkitu ditugu elkarla-
nean “L’Abeille me soigne” (Erleak artatzen
nau) elkartearen babesean Pezenas herrian
(Okzitanian, Besiers eta Montpellier artean).
Zenbait mediku eta terapeutaren egoitza den
La ruche (Erlauntza) egoitza txikiaren gela
batean bildu dira. Erleak eraikinaren kanpoko
aldeko dozena erdi kofoinetatik bildu dituzte
kristalezko potoetan eta bi orduz jarriko diz-
kiete larruazalean bertaratu diren gaixoei.

Alain Merit erlezaina da elkartearen diru-
zaina eta apiterapiaren militante sutsua aspal-
ditik. Berekin batera heldu dira astero beste
erlezain batzuk, behar denean laguntzera.

Taldearen arima Maryse Pioch da. Gazte-
tan atletismoan elite mailan aritua. Esklerosi

Anizkoitzak aulki gurpilduneraino makaldu
zuen. Erlezain familiakoa izan arren, ez zuen
hauen laguntzaren bila jo harik eta gainerako
terapia mendebaldarrek kale egin zioten arte.
Liburu bat dauka idatzia 2005etik aurrera
bere gaixotasuna Seignalet erregimenarekin
eta erleekin nola artatu duen kontatuz.

Liburuaren hitzaurrea Henry Joyeuxek
egin zion. Montpellierreko unibertsitatean
irakasle, zirujau eta kantzerologo, argitalpen
ugariren egile, osasun arloan oso popularra
da Frantzian. Webgune famatua ere badu.
Joyeux doktoreak bere ohorez zabaldu dio
babesezko estalkia elkarteari.    

Eguneroko praktikan Jean Baptiste Thou-
roude mediku eta akupuntoreak asesoratzen

Erleen pozoiz sendatu
elkarlanean

| PELLO ZUBIRIA KAMINO |

Jean Baptiste Thouroude doktorea gaixo bati erlea jartzen. Bien artetik ageri da Alain Merit, erlezain eta elkarteko kidea. 

Erleak non
jarri
Erleak
akupunturak
esandako
txokoetan jartzen
dituzte baina baita
ere gaixoak berak
mina daukan edo
on egiten diola
sentitzen duen
puntuetan.

ditu Pezenasera biltzen diren gaixo
eta erlezainak. Medikuntza ikasi
ostean, akupuntura ikastera joan
zen Txinara. Erleez interesa baldin
bazuen ere ez zen horien pozoia
akupunturako txokoetan ezartzen
hasiko baldin eta ez bazion eskatu
arren eta arren Esklerosi Anizkoitz
oso gaizto bat nozitzen duen Lisa-
ren amak. Ez da harritzekoa ama
hau, Cathy Canut, izatea elkartea-
ren lehendakaria.

Osteguneroko hitzorduaz gain,
tarteka ikastaro bereziak antolatzen
dituzte Pezenasen. Larunbat oso
batez, bertaratu direnek erlearen
eta bere produktuen sendatze ahal-
menen informazioa jasotzen dute
goizean eta arratsaldean praktikan
nola erabiltzen den ikasten.

Argi konprenitu behar da Peze-
nasen egiten dena. Hemen ez da
titulurik ematen, ez kontsulta medi-
ku ordaindurik, ez inolako produk-
turen promoziorik. Helburua da behar duen
gaixoari eta bere ingurukoei erakustea zer-
nola egin erleekin, gero berak bere kasa egin
ahal izan dezan. “Helburua eria autonomo
izatea da”, errepikatuko du Thouroude dok-
toreak. Zergatik?

Frantzian oso estu pertsegitzen ditu Medi-
kuen Elkarteak ortodoxiatik ateratzen diren
profesionalak. Bestetik, formatu gabeko per-
tsonek terapeuta papera errazegi
egitea  saihestu nahi da. Gaixoa-
ren ikuspegitik osatu  argudioa:
diru asko behar da osasungintza
publikotik kanpoko terapiaren
bat jarraitzeko. Sekulako zortea
du gaixo batek erlearen terapiak
on egiten badio eta diru saririk
gabeko auzolan mota hau
dagien norbaitekin edo talderen
batekin egiten badu topo.

Aitonari 20 ezten jarriko dizkiogu
Urriaren 17ko ikastaro azkarrean baginen,
medikuaz eta erlezainez gain, klase ezberdi-
netako gaixotasunen jabeak: Esklerosi Aniz-
koitza, Esklerosi Laterala, Espondilitisa, Par-
kinsona, Poliartritisa, Lunbalgia…

Arratsaldeko saio praktikoan aitona par-
kinsoniano batek eskaini zuen bere soina ber-
tan zirenek erlez ziztatu zezaten, medikuak
agindutako puntuetan. Giro lasaian, gizona bi
dozena ziztada hartzen ohituta dagoelako.
Bertaratutako beste batzuk bezala, erleen
pozoiari beldurra galtzeko baino dagonekoz
hartzen dituzten ziztadak non-nola hobetu
ikastera etorriak zirelako. 

Hasi nahi duenari eskatzen zaio
alergiaren froga egina ekartzea.
Sinatzen du agiri bat esanez garbi
azaldu zaizkiola arriskuak (ohikoa
ez izan arren gerta liteke shock
anafilaktikoa, heriotza ere eragin
lezakeena) eta bere gain hartzen
duela terapiaren ondorioen eran-
tzukizun oro.

Giroa alaia da, broma asko ere
bai tarteko, baina hau ez da jolasa.
Hasieran erleen pozoiaren zati
txikia jasoko du gaixoak, beran-
duago eztenkadak osorik eta
dosiak gero eta handiagoak, gero
eta ugariago.

Txinan Thouroudek ikusi du
saio batean emakume bati 200
erle jartzen bizkarrean. “Baina
iruditzen zait han eta hemen
oinazea diferente bizi dugula”.
Saio praktikoan boluntario bere
ipurdi-gaina eskaini duen emaku-
meari 20 bat jarri dizkiote. Ez da

kexatu: erleekin hasi aurretik ohetik jaiki ezi-
nik omen zen, morfina behar oinazeak arin-
tzeko.

Mendebaldeko medikuntzak eskaintzen
duenaren osagarritzat lantzen dute Pezena-
sen erlea. Minbiziarentzako kimioa hartzen
duzula? Inork ez dizu esango terapiari uko
egiteko, baina hartu propolia ere dosi handi-
tan. Berdin Esklerosi Anizkoitzarentzako

ospitalean tratamendu esperi-
mental bortitza ematen badizu-
te, saiatu erlauntzako produk-
tuekin eta erleen ziztadekin.

Munduan badira Pezenase-
koa bezalako talde gehiago,
asko medikurik gabe erlezain
eta gaixoz osatuak. Adibide
bikaina erakusten du Internetez
ikus daitekeen Love and Venom

(Maitasuna eta pozoia) bideo labur zirraraga-
rriak. Euskarazko azpitituluz ikus daiteke.
AEBetan Ohioko Wellington herrian Don
Downs erlezainaren etxean ia egunero biltzen
dira gaixoak eta boluntarioak elkarri erleen
ziztadak jartzera.

Thouroude medikuak esan bezala, test
zientifiko asko egin beharra dago oraindik
demostratzeko zein den apiterapiako produk-
tuen benetako balioa. Baina bere bizia gaixo-
tasun larri batek esku artetik daramakiola
nabaritzen duenak ez du astirik.

Esklerosiak aulki gurpildunera kondenatu
duen Lisaren gurasoek erleekin aukera bat
ikusi dute. Gaixotasunaren erasoak geratzeko
edo, gutxienez, kimioterapia esperimentalak
eragin dizkion alboko kalteak arintzeko. n

Zortea du gaixo batek erlearen
terapiak on egin eta diru saririk
gabeko auzolan mota hau
dagien norbaitekin edo talderen
batekin egiten badu topo

Maryse Pioch etxean ariketa fisikoa egiten
Esklerosi Anizkoitzak eragin dizkion

matxurak hobetzeko. 

